
ТАҚРИЗИ МУАССИСАИ ПЕШБАР 
ба диссертатсияи Ғаииева Нисолатхон Негматовна дар мавзуи “Нақши 
ҷаҳонбинии илмӣ ва таффаккури техникй дар таҳкими пояҳои давлати 
дунявй дар Ҷумҳурии Тоҷикистон” барои дарёфти дараҷаи илмии номзади 
илмҳои фалсафа аз рӯйи ихтисоси 09.00.11 - Фалсафаи иҷтимой

Мутобиқати мавзуъ ва муҳтавои диссертатсия ба шиносномаи 
ихтисоси илмй. Диссертатсияи Ғаниева Нисолатхон Негматовна дар мавзуи 
“Нақши ҷаҳонбинии илмӣ ва таффаккури техникй дар таҳкими пояҳои давлати 
дунявй дар Ҷумҳурии Тоҷикистон” барои дарёфти дараҷаи илмии номзади 
илмҳои фалсафа аз рӯйи ихтисоси 09.00.11-Фалсафаи иҷтимой пурра 
мувофиқат менамояд.

Мубрамии мавзуи таҳқиқот. Ҷумҳурии Тоҷикистон сохти давлатдории 
дунявиро интихоб намуда, муддати зиёда аз сй сол тибқи ҳамин принсип 
фаъолияти тамоми сохторҳои худро ба низом даровардааст. Маҳз ҳамин тарз ва 
принсипи давлатдорй дар ҷаҳони муосир қобили қабул дониста шуда, аз 
сокинон талаб карда мешавад, ки ҷиҳати тақвияти пояҳои он пайваста кӯшиш 
намоянд. Аз ҷониби дигар, дар раванди густариши босуръати ҷаҳонишавӣ 
танҳо бунёди давлати дунявй метавонад, ки рушди ҷомеаи муосири 
Тоҷикистонро муайян ва ҷиҳати мустаҳкамй ва бақои он дар оянда чораандешй 
намояд.

Ҳамагон шоҳид ҳастем, ки ҷаҳонбинии динй ва догматизми динй, ки хоси 
давлатҳои теократӣ ҳастанд, на ҳамеша метавонанд талаботи шаҳрвандони 
худро қонеъ ва саодати онҳоро таъмин намоянд. Масъалаи мазкурро диссертант 
дар қисмати асосноккунии мавзуи таҳқиқот ба таври муфассал ва қобили 
пазириш баррасй намуда, таъкид менамояд, ки “...таҷрибаи як қатор кишварҳои 
ҳамсоя, аз ҷумла, Афғонистон нишон медиҳад, ки дар шароити муосири 
ҷаҳонӣ, ки рушди илму технология пешрафти тамоми самтҳои дигари ҳаёти 
сиёсӣ, иқтисодй ва иҷтимоию фарҳангии ҳар гуна ҷомеаро муайян месозад, 
интихоби роҳи бунёди давлати теократй, ба мақоми давлатй ва сиёсй боло 
бурдани дин, хусусан, ислом, метавонад на танҳо ба махдуд сохтани ҳуқуқҳои 
инсон ба истифода аз фарҳанги миллй ва забони модарӣ барад, балки инсонро 
аз одитарин ҳуқуқҳо ба таҳсил ва дигар ҳуқуқҳои табиии инсон, махсусан, аз 
ҷониби занон, маҳрум созад. Зиёда аз ин, бунёди давлате, ки ба идеологияи ба 
шароити ҷаҳони муосир номутобиқ такя мекунад, кишварро аз рушд бозмонда, 
дар оқибати кор метавонад ба суст шудани пояҳои сиёсию иқтисодии давлат ва

тавассути он ба нестшавии миллату қавмҳои сокини чунин давлат оварда 
расонад. Аз ин рӯ, дар асоси талаботи ҷаҳони муосир ва илму техникаи 
пешрафта таҳким бахшидани пояҳои давлатдории дунявй то муҳлатҳои тулонй 
барои кулли инсоният ҳамчун масъалаи мубрам боқй мемонад” (С.4).

Андешаи диссертантро ҷонибдорй намуда, такроран таъкид кардан ба 
маврид аст, ки маҳз ҷаҳонбинии илмӣ ва тафаккури техникй, ки бо ташаккул 
ёфтани илму маърифат он ҳам инкишоф меёбад, дар мустаҳкамии пояҳои 
давлати дунявй ва инкишофи минбаъдаи ҷомеа саҳми назарраси худро 
мегузорад. Аз ҳамин лиҳоз, таҳқиқ намудани чунин масъалаҳо, муайян 
намудани вазъ, мушкилот ва нишон додани роҳҳои густариши давлати дунявй 
дорои аҳамияти баланди илмй мебошад. Диссертант ба маврид қайд 
менамоянд, ки “Сабаби дигаре, ки бунёд ва таҳкими давлати дунявиро на танҳо 
барои ҷомеаи муосири тоҷикистонӣ, балки барои тамоми кишварҳои минтақаи 
Осиёи Марказӣ мубрам мегардонад, ин идомаи сиёсишавии ислом дар ҷаҳони 
муосир аст, ки оқибати асосии он радикализатсияи динии аъзои ҷомеа, 
пайвастшавии шаҳрвандон ба ҳаракатҳои экстремистию террористй мебошад. 
Аз ин рӯ, таҳким бахшидани пояҳои давлати дунявй бо истифода аз 
имкониятҳои илму маърифат, тафаккури техникию технологй яке аз роҳҳои 
асосии маърифатноккунии илмию динии шаҳрвандон маҳсуб буда, барои 
тарбияи таҳаммулпазирй, дарки оқибатҳои ногувори ҳама гуна шаклҳои 
тундгаройии динию гайридинй ба шуури фардию коллективии кулли аъзои 
ҷомеа мусоидат мекунад” (С.З).

Ҳамин тариқ, бо дарназардошти моҳияти мавзуъ, объект, предмет, мақсад 
ва вазифаҳои гузошташуда мавзуи рисолаи номзадии Ғаниева Нисолатхон 
Негматовнаро дорои аҳамияти баланди назариявию амалй, арзишманд, асоснок 
ва мувофиқ ба таҳқиқоти диссертатсионй шуморидан мумкин аст.

Қисмати дараҷаи коркард ва ё омӯзиши мавзуи таҳқиқотӣ дар доираи 
талаботи муқарраргардида таҳия шудааст. Диссертант сарчашмаҳои мавҷуда, 
асару мақолаҳои таҳқиқотӣ ва маводи дастраси илмию таълимиеро, ки ба 
таҳқиқоти диссертатсионии худ тааллуқ доранд гурӯҳбандй намуда, то кадом 
андоза ба таҳқиқи масъалаи мавриди назар мутааллиқ будани онҳоро нишон 
додааст. Дар бахши мазкур нишон дода мешавад, ки масъалаи ҷаҳонбинии 
илмй ва ақлгарой ҳанӯз дар осори Абунасри Форобй, Ибни Сино, Абуҳомиди 
Ғазолй, Ҳамидаддини Кирмонй, Бэкон Ф, Декарт Р, Спиноза Б, Хёйзинга И. ва 
дигарон мушоҳида карда мешаванд. Маълум мегардад, ки муаллифи 
диссертатсия ба сарчашмаҳои илмй ошной дошта, дар идома аз муҳаққиқони 
муосири хориҷй (асосан россиягй) ва ватанй ном бурда, таҳқиқоти онҳоро 
баҳогузорӣ ва мақсади таҳқиқоти худро мушаххас менамояд. Истифодаи 
методологияи дурусти илмй имкон фароҳам офардааст, ки дараҷаи омӯзиш ва 
коркарди таҳқиқоти диссертатсионй характери илмӣ касб намуда, таҳқиқталаб 
будани мавзуъ равшан гардад.
Қисматҳои дигари кори диссертатсионй, аз қабили объект, предмет, мақсад ва 
вазифаҳо, навгониҳо ва ҷанбаҳои ба ҳимоя пешниҳодшаванда бо ҳамдигар 
алоқаманд ва мувофиқ ба талаботҳои илмй таҳия гардидаанд. Риояи принсипи 
мантиқият дар диссертатсия ба таври возеҳ мушоҳида мегардад.



Масъалагузорй, таҳлили пайдарҳамии масъала, истифодаи усули муқоиса боиси 
он гардидаанд, ки кори диссертатсионй хусусияти илмй касб намуда, ба таври 
системавӣ ҷамъбаст карда шавад.

Муаллифи диссертатсияи тақризшаванда аз усулҳои таърихй, диалектикй, 
муқоисавӣ ва методҳои дигари умумиилмй ва соҳавии фалсафй ва иҷтимой- 
фалсафӣ дар раванди таҳқиқ хеле хуб истифода намудааст. Маҳз чунин тарзи 
муносибат имкон фароҳам меорад, ки хулосаҳои пешниҳоднамуда арзиши илмй 
пайдо намуда, асоснок ва муътамад ҳисобида шаванд.

Дараҷаи асосноккунии гузоришҳои илмй, хулосаю пешниҳод, ки дар 
диссертатсия оварда шудаанд. Дар диссертатсияи Ғаниева Нисолатхон 
Негматовна гузоришҳои илмй бо далелҳои муътамад асоснок карда шудаанд. 
Масъалаҳое, ки дар ҳар қисмати диссертатсия ба таҳлил кашида мешаванд, дар 
асоси овардани иқтибосҳои илмй аз сарчашмаҳо ва асарҳои таҳқиқотии 
олимони соҳа асоснок карда шуда, пасон пешниҳод мегарданд. Диссертант дар 
ҳар зербоби диссертатсия аз гузориши масъала огоз намуда, назари 
муҳақиқонро доир ба он оварда, бо онҳо як навъ баҳс меорояд ва дар асоси 
таҳлили муқоисавию арзишгузорй онҳоро баҳогузорй намуда, пасон хулосаҳои 
худро пешниҳод менамояд. Яъне, методологияи таҳқиқ аз ҷониби диссертант 
дар сатҳи зарурй риоя гардидааст.

Навгониҳои илмии диссертатсня ва саҳеҳии натиҷаҳои гирифташуда 
бо он асоснок карда мешавад, ки онҳо муҳтавои кори илмиро инъикос ва 
мазмуну моҳияти диссертатсияро ифода менамоянд. Навгониҳои 
пешниҳодшуда, ки иборатанд аз он, ки бори аввал дар илми ватанӣ:

- кӯшиш ба харҷ дода шудааст, ки моҳияти ақлоният аз нигоҳи илми 
муосир на танҳо ҳамчун метод ва хусусияти маърифатии инсон, балки ҳамчун 
падидаи иҷтимой баррасӣ карда шуда, хусусиятҳои он ҳамчун марҳалаи 
умумифарҳангии рушди ҷомеа дар даврони муайян ва вазифаҳои иҷтимой- 
фарҳангии ақлоният равшан карда шаванд;

- моҳияти тафаккури техникӣ, тафаккури технологй, тафаккури 
муҳандисӣ ҳамчун яке аз роҳҳои асосии расидан ба ташаккули ҷомеаи 
пешрафтаи дунявй дар таносуб бо бунёди ҷомеаи техногенӣ кушода шудааст;

- таърифи мафҳуми давлати дунявй тавассути номбарсозии аломатҳо ва 
принсипҳои калидии он пешниҳод гардидааст;

- таҷрибаи Фаронса, Туркия ва собиқ Иттиҳоди Шуравй хулоса ва 
унсурҳои барои ҷомеаи муосири тоҷикистонй муфиди он дар самти таҳкими 
пояҳои давлати дунявй равшан карда шудаанд;

- вазъи ақлгрой миёни табақаҳои гуногуни аҳолии Тоҷикистон равшан 
карда шуда, мушкилоти мавҷуда ва баъзе роҳҳои ҳалли онҳо тавассути иҷрои 
талаботи консепсия, стратегия, барнома ва санадҳои дигари давлатй, 
ратсионализатсияи маърифатноккунии динӣ ва амсоли он нишон дода шудааст;

- бо мақсади ба эътидол овардани таносуби тафаккури техникй ва 
дунявият дар ҷомеаи муосири тоҷик роҳандозии идомаи саноатикунонй, 
шаҳришавии аҳолии кишвар, баъзе роҳу усулҳои рушди тафаккури техникй дар 
зинаҳои мухталифи таҳсилот пешниҳод гардидааст;

- дар шароити бунёди давлати дунявӣ дар ҷомеаи муосири Тоҷикистон, 
ки аксарияти аҳолии он диндор мебошанд, масъалаи болобарии нақши давлат 
дар танзими корҳои динӣ ба миён гузошта шудааст.

Аҳамияти илмй, амалӣ ва иҷтимоии натиҷаҳои диссертатсия. 
Диссертатсияи Ғаниева Нисолатхон Негматовнаро аз ҳар ҷиҳат метавон дорои 
аҳамияти илмй ва амалй баҳогузорӣ намуд. Аҳамияти илмии кори 
диссертатсионй дар он аст, ки он дар асоси назарияҳои зиёди илмй, аз ҷумла 
сарчашмаҳо ва асарҳои боэътимоди таҳқиқоти таҳия гардида, метавнад дар 
таҳқиқи минбаъдаи масъалаи мавриди назар ҳамчун маводи илмй истифода 
шавад. Аҳамияти амалии таҳқиқот бошад, дар он зуҳур мекунад, ки ниҳодҳои 
дахлдор метавонанд муқаррароти асосй ва хулосаҳои онро барои таҳкими 
давлати дунявй ва қабули санадҳои меъёрй - ҳуқуқии дахлдор дар ин самт 
мавриди истифода қарор диҳанд. Дар асоси маводи диссертатсия китобҳои 
дарсй ва дастурҳои таълимӣ аз фанҳои фалсафаи иҷтимой ва диншиносй, 
асосҳои давлати дунявй, курсҳои махсус оид ба ин фанҳо таҳия кардан имкон 
дорад.

Дараҷаи эътимоднокии натиҷаҳои таҳқиқ дурустй ва асоснокии онҳо.
Бо итминон гуфтан мумкин аст, ки дар диссертатсияи Ғаниева Н.Н. андешаҳо 
бидуни истинод вуҷуд надоранд. Шумораи зиёди адабиёти истифодашуда, 
овардани иқтибосот ва таҳлилу баҳогузории онҳо дар диссертатсия аз он 
далолат медиҳанд, ки натиҷаҳои бадастовардаи унвонҷӯ асоснок, саҳеҳ ва 
эътимоднок ҳастанд.

Саҳми шахсии довталаби дарёфти дараҷаи илмй. Муайян намудани 
мавзуи илмии муҳим, замонавй ва таҳқиқталаб, инчунин ҷамъоварй ва таҳлил 
намудани маводи зиёди илмию таҳқиқотй ифодакунандаи иштироки бевоситаи 
диссертант дар раванди таҳқиқ саҳми арзанда гузоштан дар таҳияи он 
мебошанд. Мавқеи шахсии диссертант зимни таҳлили мантиқӣ ва системавии 
масъалаи гузошташуда эҳсос мегардад. Ҳамзамон, баромади муаллифи 
дисссертатсия дар конференсияҳои илмии сатҳи байналмиллалй, ҷумҳуриявй, 
донишгоҳӣ, ки бевосита ба кори илмй тааллуқ доранд аз саҳми баланди 
диссертант ҳангоми таҳияи кори илмӣ шаҳодат медиҳанд. Ҳамзамон, хулосаҳои 
пешниҳоднамудаи диссертант аз мустақилияти фикрй ва саҳми арзанда 
доштани ӯ дар раванди анҷом додани таҳқиқот шаҳодат дода метавонанд.

Нашри натиҷаҳои таҳқиқ дар маҷаллаҳои тақризшавандаи илмй. 
Мақолаҳои чопнамудаи муаллифи кори диссертатсионй дар маҷаллаҳои 
тақризшавандаи КОА-и назди Президенти Ҷумҳурии Тоҷикистон мазмуни кори 
диссертатсиониро инъикос намуда, ба он робитаи бевосита дораттд. Ин 
мақолаҳо дар Паёми Донишгоҳи миллии Тоҷикистон ва Ахбори Институти 
фалсафа, сиёсатшиносй ва ҳуқуқи ба номи академик А. Баҳоваддинови АМИТ 
ба нашр расонида шудаанд, ки ҳарду маҷаллаҳои бонуфузи илмӣ мебошанд. 
Нашри натиҷаҳои кори диссертатсионии довталаби дарёфти дараҷаи илмй дар 
маҷаллаҳои тақризшаванда ба талаботи банди 35-и Тартиби додани дараҷаи 
илмй, ки бо қарори Ҳукумати Ҷумҳурии Тоҷикистон аз 30.06.2021, №267 (бо 
тағйиру иловаҳо бо қарори Ҳукумати Ҷумҳурии Тоҷикистон аз 26.06.2023, 
№295) тасдиқ гардидааст, мувофиқат менамоянд.



Арзёбии мазмуии диссертатсия ва дараҷаи ба итмом расидани он.
Диссертатсияи Ғаниева Нисолатхон Негматовна дар мавзуи “Нақши 
ҷаҳонбинии илмй ва таффаккури техникӣ дар таҳкими пояҳои давлати дунявӣ 
дар Ҷумҳурии Тоҷикистон” кори мустақилона анҷомёфта ва дорои аҳамияти 
назариявию амалӣ мебошад. Диссертант вазифаҳои гузоштаи худро иҷро 
намуда ба мақсади муайяннамудааш ноил гардидааст. Ҳама қисматҳои 
диссертатсия бо ҳам алоқаманд буда, мувофиқ ба талаботи муқарраргардида 
ҷамъбаст гардидааст.

Ҳаҷм ва сохтори диссертатсия. Диссертатсияи тақризшаванда аз 
муқаддима, ду боб, шаш зербоб, хулоса ва рӯйхати адабиёти истифодашуда 
иборат буда, ба талаботи таҳияи рисолаҳои илмй ҷавобгӯ мебошад. Он аз 170 
саҳифаи чопи компютерӣ иборат мебошад. Матни асосии диссертатсия 
мувофиқ ба талаботи муқарраргардида ва руйхати адабиёт низ кофй мебошанд.

Таҳлили муфассали диссертатсия нишон медиҳад, ки муаллифи он 
тавонистааст, мавзуи таҳқиқоти худро дар асоси методологияи дурусти илмй 
таҳлилу баррасй ва ҷамъбаст намояд.

Мубрамияти мавзуи таҳқиқшаванда, дараҷаи омӯзиши он, объект ва 
предмети таҳқиқ, ҳадафу вазифаҳои таҳқиқ, асосҳои назарию методологй, 
навгониҳои илмй, ҷанбаъҳои ба ҳимоя пешниҳодшаванда ва аҳамияти назарию 
амалии кори диссертатсионй дар қисмати муқаддима бо дарназардошти 
талаботи муқарраргардида таҳия ва таҳлил гардидаанд.

Дар боби якуми диссертатсия, ки онро диссертант «Фаҳмиши фалсафй- 
методологии падидаҳои ақлгарой, тафаккури техникй ва давлати дунявй» 
номгузорй намудааст, масъалаҳои мушаххас дар доираи се параграф матраҳ 
гардидаанд. Параграфи якуми боби мазкур масъалаи “Тавсифи фалсафй- 
таърихӣ ва фалсафӣ-иҷтимоии ақлгарой ва ақлоният ҳамчун методҳои 
маърифатӣ ва падидаҳои иҷтимой”-ро фаро гирифта, аз ҷониби диссертант хеле 
хуб таҳлил карда шудааст. Аз ҷумла, муаллифи диссертатсия таъкид менамояд, 
ки “...дар тафовут аз ҳисгарой, таҷрибагарой ва ирратсионализм методи 
ақлгарой ба ақл ва ягонагии ҳиссй ва ақлонй, инчунин ба таҷриба дар раванди 
маърифат такя намуда, барои он мафҳум ва масъалаҳое чун моҳияти ақл, хирад, 
ақлоният, ҳуш, зеҳн, таносуби эътиқод ва дониш ва амсоли он калидй маҳсуб 
мешаванд. Ақл ин маҷмуи қобилиятҳо барои тафаккур, маърифат, фаҳмиш, 
идрок, дар хотира ҳифз намудан, хулосакунй, баҳогузорй ва қабул кардани 
қарор аз тарафи инсон мебошад. Он сарчашмаи фаъолияти эҷодии маърифатй 
буда, моҳияти воқеиятро мекушояд, тавассути ақл тафаккур натиҷаҳои 
маърифатро таркиб ё синтез мекунад, ғоя ё идеяҳои нав меофарад, ки берун аз 
низом ё системаи мавҷудаи донишҳо мебошанд. Тафаккур бошад, қобилияти 
маърифаткунӣ тавассути мафҳумҳо, шакли олии маърифати воқеият аз ҷониби 
инсон бо роҳи хулосакунии муносибати моҳиятии ашёву зуҳурот буда, дар 
рушди ақлонияти шахс ва ҷомеа ҳамчун воситаи муҳитарин хизмат мекунад. Аз 
ин рӯ, бо мақсади бунёди ҷомеаи ратсионалию дунявй, аз назари мо, рушди 
тафаккури ақлонии шахс ва ҷомеа бояд дар мадди аввал қарор гирад” (С.20). 
Мақсад аз овардани иқтибоси мазкур исбот кардани маҳорати диссертант дар 
самти масъалагузорй ва баёни қобилияти натиҷагирии ӯ мебошад.



Дар доираи параграфи дуюми боби якуми диссертатсия унвонҷӯ 
таваҷҷуҳи худро ба шинохти “тафаккури техникй” ва шарҳу баррасии он 
равона намуда, моҳият, зуҳурот ва таъсири онро ба ҷомеа нишон додааст. Тарзи 
масъалагузории диссертант дар ин зербоб комилан хусусияти илмй дошта, 
истифодаи усулҳои таҳлилй, тафсирй, муқоисавию ҷамъбастнамой ба маврид 
мебошад. Диссертант истилоҳи «тафаккури техникй»-ро матраҳ намуда, 
таърифи мувоиқ ба он пешниҳод менамояд, ки мо низ бо он мувофиқ ҳастем. Аз 
ҷумла: “Тафаккури техникй шакли махсуси тарзи ташаккул ва амали ақлу зеҳни 
шахс ва ҷомеа буда, ба ақлоният, ратсионализм ва мантиқ, унсурҳои мусбати 
ҳисгароӣ ва таҷрибагарой, навъҳои асосии тафаккури назариявӣ ва амалй такя 
карда, ба ҳайси ҷиҳати амалии тафаккури ақлонӣ, усули маърифатй ва падидаи 
иҷтимой на танҳо ба пешрафти шахс ва ҷомеа мусоидат мекунад, балки 
фаҳмиши илмии асосҳои маънавии ҳаёт, аз ҷумла тақвияти унсурҳои 
дунявиятро дар ҷаҳонбинии инсони муосир таъмин месозад” (С.59-60).

“Хусусиятҳои мафкуравии ҷомеа ва давлатҳои дунявй дар таърихи 
инсоният” дар параграфи сеюми диссертатсия мавриди баррасии унвонҷӯ қарор 
гирифтааст. Диссертант дар ин зербоб аз баррасии мафҳуми «давлати дунявӣ» 
огоз намуда, хусусиятҳои онро дар марҳилаҳои мухталифи рушди тамаддуни 
инсонй, инчунин осори мутафаккирону муҳаққиқон давраҳои гуногун таҳлилу 
баррасй ва натиҷагирй кардааст, ки хусуити илмиро доро мебошад. Дар оғози 
параграфи мазкур унвонҷӯ вазифаи худро мушаххас намуда, менависад, ки 
“..дар ин фасли рисола кӯшиш ба ҳарҷ рафтааст, ки мафҳумфҳои дунявият, 
давлати дунявӣ ва аломатҳои онҳо равшан карда шуда, баъзе хусусиятҳои 
мафкуравии ҷомеа ва давлатҳои дунявй дар таърихи инсоният ошкор ва 
таҷрибаи онҳо дар самти бунёди чунин ҷомеа мавриди таҳлил қарор 
гирад”(С.61). Ҳамин масъалаи гузошташуда ба таври муфассал ва тавассути 
далелҳои муътамад ҳаллу фасл карда шудааст.

Дар боби дуюми диссертатсияи Ғаниева Н. “Масъалаҳои таҳким ва рушди 
давлати дунявӣ дар Ҷумҳурии Тоҷикистон тавассути ҷаҳонбинии илмй ва 
тафаккури техникй” мавриди таҳлилу баррасӣ қарор дода шудааст. Диссертант, 
нахуст “Вазъи ақлгарой дар миёни зиёиён ва табақаҳои дигари аҳолии 
Тоҷикистон ва таъсири он ба дунявияти ҷомеа”-ро таҳлил намуда, марҳилаҳои 
рушди зеҳнияти миллати тоҷик, тадбирҳои андешидаи давлату Ҳукумат доир ба 
мақому манзалати аҳлил зиё ва нақши онҳоро дар маърифатноккунии мардум, 
рушди ҷаҳонбинии илмӣ ва ташаккули адешаи дунявият нишон додааст. Бо 
хулосаи зерини диссертант комилан розӣ шудан имкон дорад: “...ҳар қадар дар 
кишвари мо сафи зиёиён зиёд бошад, нишондиҳандаҳои сифатй низ дар ҷомеа 
дар самти ташаккули ҷаҳонбинии илмй ва тафаккури техникй, ақлгарой, 
ақлоният ва дунявият боло мераванд. Инро таърих собит сохтааст, зеро аҳли 
зиёи миллати мо дар тамоми давраҳои ташаккул ва рушди худ, аз қадимулайём 
то имрӯз нақши мусбатро дар пешрафти илм ва тавассути ин, дар рушди 
давлатдориҳои ниёгони тоҷикон ва давлати соҳибистиқлоли имрӯзаи мо иҷро 
намудаанд” (С.85).

Зербоби дуюми боби дуюми диссертатсияи худро унвонҷӯ ба таҳлилу 
таҳқиқи масъалаи “Таносуби тафаккури техникй ва дунявият дар ҷомеаи



муосири тоҷик” ихтисос додааст. Дар ин зербоб диссертант исбот менамояд, ки 
асоси рушди давлати дунявиро ташаккули техникаву технология ва тафаккури 
техникии ҷомеа таъмин менамояд. Дар ин росто ба маврид таъкид месозад, ки: 
“...идомаи саноатикунонии босуръати кишвар, бунёди корхонаҳои бузурги 
саноатй, рақамикунонии иқтисодиёт ва бо ин роҳ зиёд намудани кормандони 
соҳаҳои техникй; дастгирй ва назорати урбанизатсия ё шаҳришавии аҳолии 
кишвар, ташаккул ва афзудани шумораи намояндагони синф ё табақаи миёна; 
истифода аз зарфиятҳои соҳаи маориф ва таъмини муассисаҳои таълимии 
тамоми зинаҳои таҳсилот бо кабинетҳои фаннӣ ва озмоишгоҳҳои муҷаҳҳази 
таълимй, такмили таълими фанҳои табиию риёзй дар онҳо; рушди тафаккури 
техникй дар зинаҳои мухталифи таҳсилот, ба кӯдакону наврасон омӯзонидани 
тарзи тафаккури техникии индуктивй ё индуктсия, завқманд сохтани кӯдакон 
ба илму технология дар таҳсилоти томактабй ва ғайра муайянкунандаи 
таносуби тафаккури техникй ва давлати дунявй мебошанд” (123).

Дар параграфи сеюми боби мазкур масъалагузории диссертант боз ҳам 
мушаххастар мешавад. Унвонҷӯ дар ин зербоб масъалаҳои зербобҳои пешинро 
ҷамъбаст намуда, вазъ ва мушкилоти давлати дунявии Тоҷикистон ва роҳҳои 
ҳалли мушкилот дар ин самт тавассути рушди ҷаҳонбинии илмй ва тафаккури 
техникиро баррасй кардааст, ки пурра хусусияти илмй-таҳқиқотй дошта, ба 
талаботи муқарраргардида ҷавобгӯ мебошад.

Қисмати ҷамъбастии диссертатсияро бахши хулоса ва тавсияҳо оид ба 
истифодаи амалии натиҷаҳои бадастомада ташкил менамояд. Диссертант 
хулосаҳои ҷамъбастии худро дар шаш банд ҷамъбаст намуда, истифодаи 
амалии натиҷаҳоро низ мушахасан дар чор банд пешниҳод кардааст. Хулосаҳо 
аз муҳтавои диссертатсия сарчашма гирифта, ифодакунандаи натиҷаи 
ҳосилшуда дар рафти таҳқиқот мебошанд.

Мутобиқати барасмиятдарории диссертатсия ба талаботи Комиссияи 
олии аттестатсионии назди Президенти Тоҷикистон. Диссертатсияи Ғаниева
Н.Н. ва автореферати он мутобиқ ба талаботи Дастурамал оид ба тартиби 
барасмиятдарории диссертатсия ва автореферати диссертатсия, ки бо қарори 
Раёсати Комиссияи олии аттестатсионии назди Президенти Тоҷикистон аз 27- 
уми декабри соли 2024, №493 тасдиқ шудааст, омода гардидааст.

Мутобиқати тахассуси илмии довталаб ба дараҷаи илмй. Довталаби 
дарёфти дараҷаи илмй аз рӯйи ихтисоси фалсафа дар назди кафедраи 
умумидонишгоҳии фарҳангшиносии Донишгоҳи давлатии Хуҷанд ба номи 
академик Б.Ғафуров зинаи унвонҷӯиро гузашта, имтиҳони тахассусии 
номзадиро бо муваффақият супоридааст. Мақолаҳои нашрнамуда унвонҷӯ ба 
ихтисоси 09.00.11 -  Фалсафаи иҷтимой мувофиқ мебошанд. Ғаниева Н.Н. дар 
конференсияҳои байналмиллалй ва ҷумҳуриявӣ бо мақолаҳои илмие, ки ба 
диссертатсия ва ихтисоси он вобастаанд, баромад намудааст. Бо дарназардошти 
ҳамин хусусиятҳо хулоса кардан мумкин аст, ки Ғаниева Нисолатхон 
Негматовна ва диссертатсияи пешниҳоднамудаи ӯ ба ихтисоси дараҷаи илмии 
дархостшаванда мувофиқ мебошанд.

Норасоиҳо ва эродҳо. Бо вуҷуди дар сатҳи зарурӣ иҷро шудани 
диссертатсияи Ғаниева Нисолатхон Негматовна ва дорои навгониҳову арзиши



назариявию амалй будан, дар он баъзан ҳолатҳои баҳсбарангез ва норасогиҳо 
низ мушоҳида мегардад:

1. Дар боби якуми диссертатсия, ки «Фаҳмиши фалсафӣ-методологии 
падидаҳои ақлгарой, тафаккури техникй ва давлати дунявй» номгузорй 
шудааст, масъалагузорй дар зербобҳо ҷолиби диққат мебошад, аммо дар 
параграфҳои боби мазкур масъалаҳои гузошташуда бештар хусусияти таърихй 
касб намудааст;

2. Дар зербоби якуми боби дуюми диссертатсия унвонҷӯ кӯшиш кардааст, ки 
вазъи ақлгароиро дар миёни зиёиён ва табақаҳои дигари аҳолии Тоҷикистон 
муайян ва таъсири онҳоро ба дунявияти ҷомеа ошкор намояд. Диссертант ба 
мақсади гузошташуда ноил гардидааст, аммо дар ин зербоб таҳлилҳои 
диссертант хусусияти танқидй надоранд. Ба назари мо, агар, диссертант 
зиёиёни Тоҷикистони муосирро гурӯҳбандй намуда, ҳолати ҷаҳонбинии онҳро 
мушаххасан баён мекард, арзиши илмии рисола боз ҳам болотар мегардид;

3. Бахши тавсияҳо оид ба истифодаи амалии натиҷаҳои бадастомада бештар 
хусусияти пешниҳодй касб намудааст. Ба андешаи мо, агар диссертант онҳоро 
дар шакли тавсияи натиҷаҳои бадастомада дар амалияи фаъолияти ҷомеа баён 
мекард, хубтар буд;

4. Дар баъзе саҳифаҳои диссертатсия хатогиҳои имлой ва техникй ба чашм
мерасанд.

Эродҳои баёншуда хусусияти фундаменталй надошта, арзиши илмии кори 
диссертатсиониро коҳиш намедиҳанд. Диссертант онҳоро метавонад барои 
таҳкими таҳқиқоти ояндаи худ ба инобат гирад.

Диссертатсияи Ғаниева Нисолатхон Негматовна кори илмии анҷомёфта 
буда, мазмуну муҳтавои он ба ихтисоси 09.00.11-Фалсафаи иҷтимоӣ мувофиқат 
менамояд.

Ҳамин тариқ, хулоса кардан мумкин аст, ки диссертатсия Ғаниева Н.Н. 
дар мавзуи “Нақши ҷаҳонбинии илмй ва тафаккури техникй дар таҳкими 
пояҳои давлати дунявй дар Ҷумҳурии Тоҷикистон” дар дараҷаи зарурй таҳия 
гардида, кори мустақилона анҷомёфта ба ҳисоб меравад ва ба талаботи 
бандҳои 31, 33, 34 ва 35-и Тартиби додани дараҷаҳои илмӣ”, ки бо қарори 
Ҳукумати Ҷумҳурии Тоҷикистон аз 30 июни соли 2021, №267 тасдиқ шудааст, 
мувофиқ буда, муаллифи он сазовори дарёфти дараҷаи илмии номзади илмҳои 
фалсафа аз рӯйи ихтисоси ихтисоси 09.00.11-Фалсафаи иҷтимой мебошад.

Тақризи муассисаи пешбар дар асоси муқаррароти бандҳои 76-79 ва 81-и 
Тартиби додани дараҷаҳои илмӣ”, ки бо қарори Ҳукумати Ҷумҳурии 
Тоҷикистон аз 30 июни соли 2021, №267 тасдиқ шудааст, таҳия ва пешниҳод 
шудааст.

Тақриз аз ҷониби номзади илмҳои фалсафа, дотсент, мудири кафедраи 
фанҳои ҷомеашиносии МДТ “Донишгоҳи давлатии тиббии Тоҷикистон ба номи 
Абуалй ибни Сино”, Азимова М.М. омода гардидааст.

Тақриз дар маҷлиси кафедраи фанҳои ҷомеашиносии МДТ “Донишгоҳи 
давлатии тиббии Тоҷикистон ба номи Абуалй ибни Сино” аз 31 октябри соли 
2025, протоколи №5 муҳокима ва тасдиқ шудааст.



Дар ҷаласа 29 нафар устодон иштирок намуданд. Натиҷаи овоздиҳй 
ҷиҳати ҷавобгӯ ба талаботи муқарраргардида донистани диссертатсияи Ғаниева 
Н.Н. чунин аст: тарафдор -  29 нафар; зид -  нест; бетараф -  нест.

Раиси ҷаласа ва эксперти диссертатсия:

Азимова М.М. 

Наврузбекова М.А.

шаҳри Душанбе, кучаи А.Сино, 29-31 
Тел: (992) 372 24 45 83 
Е-таП: 1 а1 тескт@ . 1;1

«З г ' »  соли

Мудири кафедраи фанҳо 
номзади илмҳои фалса;

Котиби ҷаласа:

оси,

734003 Ҷумҳурии Тоҷик


